
Hinihimok ng Superintendente ng Pampublikong Pagtuturo at Kalihim ng Kalusugan
ang mga Pamilya na Tumulong na Hadlangan ang Pagkalat ng H1N1 Swine Flu

Ang kalusugan ng ating mga anak ay napakahalaga sa lahat sa atin. Malamang na narinig na ninyo ang tungkol
sa virus ng HIN1 (swine flu o trangkaso ng baboy) na unang lumitaw nitong nakaraang tagsibol. Ito ay
pampublikong problema na lubos kaming nag-aalala. Ang Kagawaran ng Kalusugan ng Estado ng
Washington, ang Opisina ng Superintendente ng Pampublikong Pagtuturo, mga lokal na ahensiya ng
kalusugan, at mga distrito ng paaralan sa estado ay magkakasamang nagtatrabaho upang maghanda sa
maaaring maging epekto nitong bagong trangkaso sa mga pamilya at paaralan.

Tinutunton at sinusubaybayan namin itong bagong virus nang napakahigpit, upang maging handa tayo na
gawin ang lahat ng makakaya upang panatilihing malusog ang mga tao. Sa pagsisimula ng taon ng paaralan,
gusto naming tiyakin na ang mga magulang at tagapangalaga ay may impormasyon na kailangan ninyo upang
maintindihan ito at maghanda para sa darating na panahong ito ng trangkaso.

Ang isa sa pinakamahalagang bagay na magagawa ninyo upang pigilin ang pagkalat ng mga mikrobyo ay
panatilihin ang mga bata na nasa bahay kung sila ay may-sakit. Ang mga bata ay dapat manatili sa bahay
pagkagaling sa paaralan nang hindi kukulangin sa 24 na oras pagkawala ng lagnat (nang hindi gumagamit ng
gamot na nagbabawas ng lagnat).

Mga Bagay na Magagawa Ninyo Upang Hadlangan ang Trangkaso

Hugasan ang inyong mga kamay: hugasan ang inyong mga kamay nang madalas gamit ang sabon at tubig,
lalo na pagkatapos ng pag-ubo o pagbahin. Ang mga panlinis ng kamay na nakabase sa alkohol ay mabisa rin.

Takpan ang inyong ubo: takpan ang inyong bibig at ilong ng isang tisyu kapag umuubo kayo o bumababhin.
Kung wala kayong tisyu, umubo o bumabhin sa loob ng inyong siko o balikat, hindi sa loob ng inyong mga
kamay.

Mga iniksiyon sa trangkaso: pabakunahan ang inyong pamilya para sa pareho ng pana-panahong trangkaso
at trangkasong H1N1 (kapag makukuha ang mga bakuna).

Gumawa ng isang Plano

Magplano ng pag-aalaga ng bata sa bahay kung ang inyong anak ay nagkasakit o sila ay pinalabas sa kanilang
paaralan. Maraming pamilya sa lahat ng dako ng bansa ay gumagawa ng “kooperatiba sa pag-aalaga ng bata”
kasama ng mga kaibigan at kapitbahay. Ang mga pinagkakatiwalaang kaibigan at pamilya ay magkakasamang
nagtatrabaho upang maghati ng responsibilidad sa pag-aalaga ng mga may-sakit na bata.



Kung kayo ay may hika o ibang mga kondisyong medikal na naglalagay sa kanila sa mas malaking panganib
para sa trangkaso, kausapin ang inyong tagapagkaloob ng pangangalagang pangkalusugan ngayon tungkol sa
isang plano na protektahan sila sa panahon ng trangkaso.

Karagdagang Impormasyon

Opisina ng Superintendente ng Pampublikong Pagtuturo: Mga pagsisikap sa pagpaplano ng paaralan at
kasalukuyang impormasyon tungkol sa pagpapalabas — http://www.k12.wa.us/HealthServices/H1N1Flu.aspx

Kagawaran ng Kalusugan ng Estado ng Washington: Impormasyon na pangkalusugan tungkol sa HIN1
kabilang ang kasalukuyang impormasyon, higit sa mga sintomas, at ibang mga tagatulong sa Ingles at ibang
mga wika — http://www.doh.wa.gov/swineflu/

Lokal na pampublikong kalusugan: Upang humanap ng impormasyon mula sa inyong lokal na ahensiya ng
pampublikong kalusugan — http://www.doh.wa.gov/LHIMap/LHJMap.htm

Umaasa kami na ang mga payong ito ay makakatulong na panatilihin kayo at ang inyong pamilya na malusog

sa taong ito!

Randy I. Dorn Mary C. Selecky, Kalihim
Superintendente ng Pampublikong Pagtuturo ng Estado ~ Kagawaran ng Kalusugan ng Estado ng Washington

Randy I. Dorn Mary C. Selecky, Secretary
State Superintendent of Public Instruction Washington State Department of Health

Washmgfﬂn State Department of

@ Health




